
Loki u tabela ku bapala fande ni
balikani bahae.



Ka sa mulaho wa ku bapala Loki u taha kwandu ni masila. 
Bomahe bo Lily ba bata kuli Loki a tape.

Loki a tumuha ka mukatalo mi a li: “Ima, ni katezi ahulu. 
Ni ka tapa kamuso ka kusasani.”



Loki u lola kuli usweli ku tapa. Ha nze a li mwamukeke 
wa kutapela, si tibiso sa tibuluha. Mezi ha nze a sweli 
kuzwa, a hohelela Loki mwamupil!



Lizazi le li tatama Loki u ya kwasikolo inge a si ka tapa. 
Ka sa mulaho wa ku zwa kwasikolo Loki u kuta kwandu 
ni ku yo tusa bomahe kuhapeha. “Oh batili, Loki, ki kale 
u isululela lico!” Bomahe ba lika ku mupemula zona, 
kono u sa tezi masila. Ka sa mulaho wa kuca bomahe 
bo Lily ba li: “Aluye kwa ku tapa Loki”. “Batili ima, isiñi 
nako ye na kupa. Ni kusi luli, fa ha ni koni kutapa”.



Loki u ya kwa ku lobala ni kulola kuli u sweli kutapa. Hañi 
hañi mezi a fetuha minañi mi ye kala ku mu lumaka 
mubili kaufela!



Loki u ya kwasikolo kakusasani. Kachenu banana ba 
penda mwakeleke ya za buikezezo ni kupenda. Kwa 
tabisa, kono ku busafa! Loki u kuta kwandu inge a tezi 
mibala ya mupendo. Bomahe bo Lily ba bata kuli Loki a 
tape ni ku tapisa liapalo za hae, kono Loki a li “ Bomuluti 
ba bulezi kuli lu lukanela ku siya liapalo za luna ka mo li 
inezi, ka kuli ki siswaniso sa kupenda sa buikezezo.”



Loki u ya kwa kulobala ni ku lola kuli u yemi mwatasi 
a sibuba sa mezi. Mulumo wa mezi a sweli ku buba u 
utwahala hahulu,mi mezi a matela mwa lizebe za hae. 
Hakuna za kona ku utwa mi u ikutwa buinosi ni kusaba.



Loki u tusa bondatehe bo Lionel mwa simunyana. U 
cala litoze za tomato ni ku selaela licalano. Bomahe bo 
Lily ba mu bona kuli u tezi masila, ba li: “Loki, kiñi zo 
ezize? Kiñi ha utezi cwalo masila?” Loki a toloka: ”Na ni 
bondate ne lu cala tomato. ”Bomahe bo Lily ba li: “faa, U 
yezize hande! Cwale fa ki nako ya kutapa.”



Loki a li: “Ima, ni ka tapa hande, fani shwile tala ku 
zwelela kwakusebeza mwa simunyana ni bondate. Ha 
lu ci pili?” Bomahe bo Lily ba lumela ni ku kala kuca. Ka 
sa mulaho wa kuca Loki a ikuzwa kuya kwamusiyo 
wahae, kapili u kena mwa mubeta wa hae ni ku lobala.



Loki u lola kuli u sweli kutapa, mi mezi a fetuha kuba 
mulo wo cisa!



Bomahe boLily ba buza bondatahe boLionel: “ Kiñi Loki 
ha sa lati kutapa?” “Ha ni zibi,” ku bulela bondatahe 
boLionel. “Ni na ni muhupulo!”



Hañi hañi a hupula ka bapalisonyana ka sipato kana 
tapanga ni kona inge a sa li mwanana. Bodatahe bo 
Lionel ba ya kwa kutalima ka pato ka hae mwa zi bokesi.



Bomahe bo Lily ni bondatahe boLionel ba kala ku 
itukiseza ka muhelo ya ku tapa ya Loki. Ba taza 
mukeke wa kutapela ni mezi a futumala, ku kopanya 
mulola wo nunka hande ni ka bapalisonyana ka sipato. 
Mane ba lekezi Loki ma gogo a kunwelisa mwa mezi.





Loki ha to bona mukeke wa kutapela ni kapatonyana, 
ni kuswala mwamezi a mande a futumala, sabo ya 
hae ni litolo ze maswe za fela. A kena mwa mezi ni 
kubapala ni kapatonyana nako ye telele. Loki na tabile 
hahulu mwa mukeke wa hae wa kutapela. Bomahe bo 
Lily ni bondatate bo Lionel ba opela pina hamoho ni 
Loki inge a ikola kutapa.

Ka sa mulaho wa ku zwa mwa mezi a kutapa, Loki na 
tabile hahulu kuli na kenile. Ni ku bulelela bomahe bo 
Lily “Ni ka tapa zazi ni zazi, kona kuli ni be ya kenile!”

